ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՓԵՏՐՎԱՐԻ 9-Ի N 181-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Միջոցառման իրականացման անհրաժեշտությունը և նպատակը.
[bookmark: _GoBack]   Հայաստանի Հանրապետության կառավարության 2023 թվականի փետրվարի 9-ի N 181-Ն որոշմամբ (այսուհետ՝ որոշում) սահմանվել է պետական հանրակրթական ուսումնական հաստատության տնօրենի թափուր պաշտոնի մրցույթի հայտարարագրման, անցկացման, մասնագիտական հանձնաժողովի ձևավորման, տնօրենի նշանակման և բողոքարկման կարգը։
   Միևնույն ժամանակ, պետական ուսումնական հաստատություն տնօրենների գործուղման լիազորող նորմն արդեն հաստատված է, որի հիման վրա շրջանառության է դրվել 
«Պետական ուսումնական հաստատություն տնօրեն գործուղելու կարգը սահմանելու մասին» ՀՀ կրթության, գիտության, մշակույթի և սպորտի նախարարի հրամանի նախագիծը։ Գործուղման իրավական կարգավորումների և որոշման մի շարք դրույթների հետ առաջացրել է հակասություն, քանի որ գործող որոշմամբ դեռևս հստակեցված չէ գործուղվող տնօրենի իրավական կարգավիճակը և այն չի բերվել համապատասխանության շրջանառվող նորմերի հետ։ 
   Նախագծով առաջարկվող փոփոխությունները պայմանավորված են պետական հանրակրթական ուսումնական հաստատությունների տնօրենի պաշտոնի թափուր տեղերի համալրման գործընթացում առկա գործնական խնդիրներով և դրանց լուծման անհրաժեշտությամբ։
    Գործող կարգավորումների կիրառման արդյունքում արձանագրվել են դեպքեր, երբ տնօրենի թափուր տեղը բազմիցս հայտարարված մրցույթների արդյունքում չի համալրվում, ինչպես նաև իրավիճակներ, երբ տնօրենն ազատվում է պաշտոնից հաստատության ցածր կատարողական ունենալու պատճառով, սակայն անգամ կրկնակի մրցույթների կազմակերպմամբ հնարավոր չի լինում ապահովել համապատասխան թեկնածուի ընտրությունը։ Նման պայմաններում ուսումնական հաստատության կառավարման շարունակականության խաթարումը կարող է բացասաբար ազդել կրթական գործընթացի բնականոն կազմակերպման, կառավարման արդյունավետության և հաստատության զարգացման վրա։
  Առաջարկվող փոփոխությունների նպատակն է հստակեցնել և իրավականորեն ամրագրել տնօրենի նշանակման գործուղման մեխանիզմը՝ որպես մրցութային ընթացակարգի կիրառման անհնարինության դեպքում կիրառվող այլընտրանքային միջոց,ապահովել տնօրենի պաշտոնի թափուր տեղերի համալրման գործընթացի ճկունություն՝ միաժամանակ պահպանելով թափանցիկության, օբյեկտիվության և մասնագիտական գնահատման սկզբունքները, կանխել ուսումնական հաստատությունների կառավարման մեջ առաջացող երկարաժամկետ դատարկումները կամ ժամանակավոր լուծումների երկարաձգումը։
   Փոփոխություններով գործուղման ընթացակարգը համակարգվում է գործող մրցութային կարգավորման տրամաբանության հետ՝ պահպանելով մասնագիտական հանձնաժողովի ներգրավվածությունը, զարգացման ծրագրի ներկայացման և գնահատման պահանջները, ինչպես նաև հարցազրույցի փուլը։ Սա հնարավորություն է տալիս ապահովել, որ գործուղման միջոցով նշանակվող տնօրենը նույնպես անցնի մասնագիտական և բովանդակային գնահատման գործընթաց։
    Միևնույն ժամանակ, փոփոխությունները նպաստում են իրավական որոշակիության բարձրացմանը՝ հստակ սահմանելով այն պայմանները, դեպքերը և ընթացակարգերը, որոնց առկայության դեպքում կարող է կիրառվել գործուղման մեխանիզմը, ինչպես նաև լիազոր մարմինների և հավակնորդների իրավունքներն ու պարտականությունները։
    Ընդհանուր առմամբ, նախագծով առաջարկվող փոփոխությունները նպատակ ունեն բարձրացնել հանրակրթական ուսումնական հաստատությունների կառավարման արդյունավետությունը, ապահովել կրթական գործընթացի կայունությունը և նվազեցնել մրցութային գործընթացների չկայանալու հետևանքով առաջացող ռիսկերը։
 Նախագծով առաջարկվող փոփոխություներն ու լրացումները նպատակ ունեն վերացնել նշված հակասությունները, ապահովել կարգավորումների փոխկապակցվածությունն ու միասնական կիրառումը, հնարավոր դարձնել գործուղման կարգի լիարժեք և արդյունավետ կիրառումը, ինչպես նաև որոշման կիրառման ընթացքում արձանագրված մի շարք գործառնական և ընթացակարգային խնդիրների լուծման, ինչպես նաև պետական հանրակրթական ուսումնական հաստատություններում տնօրենի պաշտոնի թափուր տեղի մրցույթի կազմակերպումն ավելի արդյունավետ, կանխատեսելի և կառավարվող դարձնելու նպատակով։
Այսպիսով, նախագծի ընդունումը միտված է գործող իրավակարգավորումների ներդաշնակեցմանը, կառավարման շարունակականության ապահովմանը և տնօրենի նշանակման գործընթացի արդյունավետության բարձրացմանը:
2. Կարգավորման ընթացիկ իրավիճակը և առկա խնդիրները. 
Վերջին տարիներին հանրակրթության համակարգում տեղի են ունեցել կառավարման գործիքակազմի բարեփոխումներ, որոնց շրջանակում ներմուծվել է էլեկտրոնային կառավարման գործիքների կիրառման պարտադիր պահանջ՝ մասնավորապես Կրթության կառավարման տեղեկատվական համակարգում ստեղծված հարթակի միջոցով պաշտոնների մրցույթների կազմակերպման մասով։ Գործող որոշման առանձին դրույթներում առկա են իրավական տեխնիկայի ոչ ճշգրիտ ձևակերպումներ, կրկնություններ կամ լիազոր մարմնի գործող ընթացակարգերին չհամապատասխանող կետեր, որոնք խոչընդոտում են մրցույթների կազմակերպման օպերատիվ և միասնական ընթացքը։
  Բացի այդ, գործուղվող տնօրենների ինստիտուտի առկայությունը պահանջում է մրցույթի ընթացակարգում հստակեցումներ՝ նրանց կարգավիճակի և մասնակցության ձևաչափի սահմանման մասով։
  Որոշման 1.1.-ին կետն այլևս չի համապատասխանում նախարարության՝ նոր ձևավորված լիազորություններին ու գործառույթներին և հակասում է ընդունված կարգերին։ Տվյալ կետի ուժը կորցրած ճանաչելը վերացնում է իրավական հակասությունը։
  Որոշման շրջանակներում պետական ուսումնական հաստատություն գործուղվող տնօրենի կարգավիճակը և նրա նշանակման գործընթացն ամբողջությամբ կանոնակարգված չեն, ինչն անհարկի վարչական խոչընդոտներ կստեղծի և կհետաձգի դպրոցների կառավարման կայուն ընթացքը։
Որոշման հավելվածի՝ նախագծով առաջարկվող 6-րդ կետում նոր 3-րդ ենթակետի լրացումը հնարավորություն է տալիս հստակեցնել պետական ուսումնական հաստատություն գործուղվող տնօրենի մասնակցության կարգավորումը։ Այս դրույթը կարևոր է, քանի որ գործուղվող տնօրենները իրականացնում են ժամանակավոր կառավարում, և անհրաժեշտ է սահմանել նրանց իրավական հիմքը և հստակեցնել նրանց մասնակցությունը մրցույթին՝ նախարարի հրամանով հաստատված կարգի համաձայն։ Սա ապահովում է կառավարման շարունակականությունը և գործընթացին տալիս է իրավական կանխատեսելիություն։
   Որոշման 8-րդ և 9-րդ կետերի նոր խմբագրությամբ հստակ ամրագրվում է, որ մրցույթի հայտարարությունը հրապարակվում է բացառապես Կրթության կառավարման տեղեկատվական համակարգում ձևավորված հարթակում, հավակնորդները մասնակցության հայտերն ու զարգացման ծրագրերը ներկայացնում են միայն էլեկտրոնային եղանակով։ Այս փոփոխությունն ուղղված է մրցութային գործընթացի թվայնացմանը, թափանցիկության բարձրացմանը, կոռուպցիոն ռիսկերի նվազեցմանը և տվյալների միասնականության ապահովմանը։ Եվ քանի որ մրցույթի ամբողջական գործընթացն անցնում է էլեկտրոնային հարթակ, գործող կարգի 9.1.-ին կետում ամրագրված առանձին պարտավորությունները դառնում են ավելորդ և չեն համապատասխանում համակարգի նոր պահանջներին։
3. Առկա խնդիրների առաջարկվող լուծումները.
   Նախագծի ընդունումը թույլ կտա ապահովել մրցութային գործընթացի ամբողջական տեղափոխում էլեկտրոնային հարթակ, նվազեցնել փաստաթղթաշրջանառության և կազմակերպչական բեռը, ապահովել հավակնորդների հավասար և թափանցիկ մասնակցություն, վերացնել նախկին իրավական անհամապատասխանությունները և անհստակությունները, ամրապնդել գործուղվող տնօրենների կարգավիճակի հստակ իրավական շրջանակը։
   4. Միջոցառման իրականացումից ակնկալվող արդյունքը. 
     Մրցութային գործընթացի ամբողջական թվայնացում, տնօրենի պաշտոնի հավակնորդների մասնակցության թափանցիկության և հավասար մատչելիության բարձրացում, գործուղվող տնօրենների կարգավիճակի հստակ սահմանում, ընթացակարգային անհամապատասխանությունների վերացում և պետական հանրակրթական ուսումնական հաստատությունների կառավարման արդյունավետության բարձրացում։
 5. Կապը ռազմավարական փաստաթղթերի հետ.
 Սույն կարգով սահմանված գործընթացի իրականացումը բխում է Հայաստանի Հանրապետության կառավարության 2023 թվականի մարտի 16-ի N 351-Լ որոշման Հավելված 1-ով հաստատված «Հայաստանի Հանրապետության կրթության մինչև 2030 թվականի զարգացման պետական ծրագիրը հաստատելու մասին» օրենքից բխող գործողությունների ծրագրով սահմանված Նպատակ 4-ի՝ հանրակրթական հաստատությունների ծախսարդյունավետ կառավարման և ֆինանսավորման մոդելների ներդրման, մասնավորապես՝ 4.1 ենթանպատակի՝ հանրակրթական հաստատությունների կառավարման նոր մոդելի ներդրման շրջանակում նախատեսված 4.1.1 գործողությամբ սահմանված նպատակից՝ «հանրակրթական ուսումնական հաստատությունների բովանդակային և վարչատնտեսական կառավարման գործառույթների տարաբաժանման և դրանց առանձնացված իրականացում» ապահովման ուղղությամբ։
Իրավական ակտի մշակման գործընթացում ներգրավված մարմիններ՝ 
ՀՀ կրթության, գիտության, մշակույթի և սպորտի նախարարություն

 «Հայաստանի Հանրապետության կառավարության 2023 թվականի փետրվարի 9-ի N 181-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը չի նախատեսում պետական բյուջեի  ծախսերի ավելացում:
«Հայաստանի Հանրապետության կառավարության 2023 թվականի փետրվարի 9-ի N 181-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ անհրաժեշտություն է առաջանում  համապատասխանեցումներ կատարել նաև նախարարի հրամաններով հաստատված ենթաօրենսդրական ակտերում:
